Skipulags- og byggingarnefnd


80. fundur skipulags- og byggingarnefndar Hveragerðisbæjar var haldinn þriðjudaginn  10. mars 2008, kl. 18:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson, Anton Tómasson, Guðrún Friðriksdóttir og Eyjólfur K. Kolbeins, sem mætti í forföllum Kristínar Dagbjartsdóttur. Ennfremur sátu fundinn Oddur Hermannsson, landslagsarkitekt, Ármann Ægir Magnússon, fulltrúi fatlaðra, Snorri Baldursson, slökkviliðsstjóri og Guðmundur F. Baldursson skipulags-  byggingarfulltrúi, sem skráði fundargerð í tölvu.

Eyþór H. Ólafsson formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun. 

Eyþór lagði fram breytingartillögu við dagskrá. Lið nr. 9, Eden, umsókn um leyfi til áfengisveitinga bætt inn sem dagskrárlið.  Tillagan samþykkt samhljóða.
Eftirfarandi mál voru tekin fyrir:

1. Sólborgir, bréf frá Sveitarfélaginu Ölfusi.
Lagt fram bréf frá skipulags- og byggingarnefnd Sveitarfélagsins Ölfus, dags. 25/02/2008, þar sem áréttaðar eru athugasemdir, dags. 01/06/2007, sem gerðar voru við auglýsta aðalskipulagsbreytingu er náði til Sólborgarsvæðisins og athugasemd við mengunarslys í Varmá, dags. 18/12/2007.  Sveitarfélagið Ölfus gerir kröfur um hreinsun vatns sem leitt er í Varmá og áskilur sér rétt til aðkomu að mengunarvarnarmálum vegna byggðar við Hveragerði.
Afgreiðsla: Nefndin tekur undir áherslur Sveitarfélagsins Ölfus í fráveitumálum og bendir á sérstakar áherslur í aðalskipulagi Hveragerðisbæjar á verndun Varmár og nágrennis.
2. Sólborgir, deiliskipulag, athugasemdir sem borist hafa.

Málið var á dagskrá 79. fundar nefndarinnar.

Tillaga að deiliskipulagi ,,Sólborga” Hveragerði, ásamt greinargerð og umhverfisskýrslu, gerð af PK arkitektum ehf, dagsett 11/12/2007, var auglýst samkvæmt 25. gr. skipulags- og byggingarlaga nr. 73/1997, frá 27/12/2007 til 24/01/2008.  Athugasemdir bárust frá eftirtöldum aðilum:

a) Landsnet hf, Gylfaflöt 9, 112 Reykjavík, dags. 17/01/2008.

b) Vegagerðin, Breiðumýri 2, 800 Selfoss, dags. 1/02/208.

c) Orkuveita Reykjavíkur, Bæjarhálsi 1, 110 Reykjavík, dags. 4/02/2008.

d) Heilbrigðiseftirlit Suðurlands (HES), Austurvegi 56, 800 Selfoss, dags. 7/02/2008.

e) Fornleifavernd ríkisins, Suðurgötu 39, 101 Reykjavík, dags. 11/02/2008.

Lögð fram eftirfarandi tillaga skipulagsfulltrúa og formanns nefndarinnar, dags. 10/03/2008, að svörum við framkomnum athugasemdum:
a) Landsnet hf
1. Um er að ræða almennar upplýsingar um flutningsmannvirki Landsnets hf á skipulagssvæðinu.

2. Nefndin leggur til við bæjarstjórn að nú þegar verði gengið til samninga við Landsnet hf um niðurrif Sognslínu 2. 
   3-7.
Um er að ræða  almennar ábendingar um reglur um háspennulínur og helgunarsvæði þeirra.

b) Vegagerðin
1. Um er að ræða ábendingu um staðsetningu hringtorgs á gatnamótum Sunnumarkar og Hólabrautar.  Deiliskipulagstillagan heldur opnum báðum möguleikum á því að Hólabraut fari annað hvort undir eða yfir Suðurlandsveg. Nefndin bendir þó á bókun bæjarráðs frá 5/07/2007 það sem talið er eðlilegast að þverun Hólabrautar verði með brú yfir Suðurlandsveg í stað undirganga til þess að vegurinn geti verið neðar í umhverfinu og sjáist sem minnst og hljóðmengun verði í lágmarki.
2. Í greinargerð með deiliskipulagi svæðisins, kafla ,,6.1 Uppbygging skipulagssvæðis” segir: ,,Víðimörk liggur í beinu framhaldi af Sunnumörk að landi Gljúfurárholts í Ölfusi”  Einnig kemur fram í hljóðreikningum Línuhönnunar að gert er ráð fyrir allt að 3.000 bílum á sólarhring frá landi Gljúfurárholts.  Í umhverfisskýrslu, kafla ,,2.1.4 Umferð” er fjallað um tengingu við íbúðarbyggð í landi Gljúfurárholts.  Að mati nefndarinnar er því skýrt kveðið á um hlutverk götunnar sem tengibrautar, bæði í aðal- og deiliskipulagsgögnum. Í gildandi aðalskipulagi Sveitarfélagsins Ölfus er ekki gert ráð fyrir tengibraut í landi Gljúfurárholts á móts við Víðimörk og er því gatan látin enda við bæjarmörkin. Nefndin leggur til að í deiliskipulagi verði gert ráð fyrir stefnugreindum gatnamótum við Kliflækjarbraut og sama gildi einnig um gatnamót Sunnumarkar og Borgabrautar.
3. Um er að ræða ábendingu um ákvæði í Vegalögum.
c) Orkuveita Reykjavíkur.

1. Nefndin leggur til að í deiliskipulagi verði gert ráð fyrir dælustöðvum hita- og vatnsveitu á opnu svæði ofarlega við Hólabraut og Kliflækjarbraut. Einnig verði gert ráð fyrir stýrihúsi hitaveitu austan við spennistöðvarlóð við Sunnumörk. 

d) Heilbrigðiseftirlit Suðurlands (HES)

1. Nefndin tekur undir ábendingu HES og leggur til að við hönnun hljóðvarnarmannvirkja verði leitast við að jafngildishljóðstig frá umferð við íbúðarbyggð og skóla verði undir 45dB(A).  Nefndin bendir í þessu sambandi á kafla 2.3.1 í umhverfisskýrslu þar sem tekið er fram að gera þurfi ráð fyrir mótvægisaðgerðum við Suðurlandsveg til að draga úr hávaða, svo hann verði undir viðmiðunarreglum. Nefndin leggur til að í kafla ,,6.9 Hljóðvist” í greinargerð verði bætt inn eftirfarandi texta ,,Ef þörf krefur verður sett upp hljóðvarnarmanvirki á skólalóð, mön eða veggur, til að uppfylla kröfu um jafngildishljóðstig undir 45 dB(A) við skóla”.
2. Álag vegna skólps frá Sólborgarsvæðinu fullbyggðu á skólphreinsistöð Hveragerðis verður álíka mikið og frá núverandi þéttbýli en skv. áætlun HES er aukningin um 4.240 pe.  Að mati nefndarinnar er áætlun HES nærri lagi en að svo stöddu telur nefndin ekki þörf á að skilgreina nánar álagsaukninguna og gera frekari grein fyrir fyrirkomulagi fráveitu og afköstum hreinsimannvirkja en gert er í umhverfisskýrslum með aðal- og deiliskipulagi og í minnisblöðum Línuhönnunar um fráveitu, regnvatn og vatnafar svæðisins, dags. 20/12/2006.  Við hönnun hreinsimannvirkja verður að fullu farið eftir ákvæðum reglugerðar um fráveitur og skólp nr. 798/1999 og samráð haft við heilbrigðisnefnd og HES eins og ákvæði reglugerðarinnar segja fyrir um.
3. Að mati nefndarinnar er að svo stöddu ekki þörf á að fjalla ítarlegra um mengunarálag á vatnasvið Varmár en gert er í umhverfisskýrslu og í minnisblöðum Línuhönnunar.  Nefndin telur nauðsynlegt að lágmarka eins og kostur er álag á votlendi og umhverfi Varmár enda er það í samræmi við eitt af meginmarkmiðum aðalskipulags Hveragerðis ,,Að stuðlað verði að verndun Varmár og nágrennis og tryggt að umhverfi hennar verði aðgengilegt til útivistar”.
e) Fornleifavernd ríkisins.

1. Nefndin leggur til að önnur mgr. kafla 2.4.1 í umhverfisskýrslu, þar sem vitnað er í 10. gr. Þjóðminjalaga, verði einnig felld inn í greinargerð, grein 4.7 Fornleifar.

2. Um er að ræða upplýsingar um hvernig standa skuli að rannsóknum á fornleifum innan framkvæmdasvæða.

Afgreiðsla: Tillagan samþykkt samhljóða. Nefndin leggur til við bæjarstjórn að deiliskipulagstillagan verði samþykkt með þeim breytingum sem skipulagsfulltrúi og formaður leggja til.
3. Breiðamörk 2 og Þelamörk 36, deiliskipulag.

Lagt fram bréf frá Steingerði ehf, dags. 23/01/2008, þar sem óskað er eftir því að lóðirnar Breiðamörk 2 og Þelamörk 36 verði sameinaðar með framtíðaruppbyggingu í huga.
Málið var á dagskrá fundar bæjarráðs Hveragerðis, dags. 21/02/2008 og var vísað til skipulags- og byggingarnefndar.
Skipulag svæðisins var á dagskrá 194. fundar skipulagsnefndar dags. 23/09/2003.  Á þeim  fundi var Landhönnun ehf falið að útfæra deiliskipulag svæðisins, í samráði við lóðarhafa lóðarinnar Breiðumörk 2.
Lögð fram til kynningar deiliskipulagstillaga af svæðinu, gerð af Landhönnun ehf, dags. 03/11/2003.  Tillagan var gerð í framhaldi af framangreindri samþykkt skipulagsnefndar en hefur ekki áður verið lögð fyrir nefndina þar sem fullt samkomulag náðist ekki um hana.
Afgreiðsla: Nefndin telur að breyting á lóðarmörkum eða samruni umræddra lóða  sé forsenda fyrir frekari uppbyggingu svæðisins. Vegna breyttra aðstæðna frá árinu 2003 þá leggur nefndin til að Landhönnun ehf verði falið að endurskoða  tillögu sína í samráði við núverandi lóðarhafa lóðarinnar Breiðumörk 2.
4. Friðarstaðir, landnúmer 171625, vegaframkvæmdir.

Lagt fram bréf frá Diðriki Sæmundssyni, Friðarstöðum, 810 Hveragerði, dags. 10/01/2008, þar sem vakin er athygli  bæjaryfirvalda á vegaframkvæmdum í dalnum norðan Hamars og slæmu aðgengi að túnum Friðarstaða sem þar eru.  Farið er fram á að gamli vegurinn inn dalinn verði færður til fyrra horfs.
Málið var á dagskrá fundar bæjarráðs Hveragerðis, dags. 24/01/2008 og var vísað til skipulags- og byggingarnefndar.

Afgreiðsla:Nefndin leggur til að Landform ehf verði falið að gera tillögu að nýrri aðkomu að túnum Friðarstaða í samráði við lóðarhafa.
5. Aðgengi fatlaðra, framlög til sveitarfélaga.

Lagt fram bréf frá Svæðisskrifstofu málefna fatlaðra Suðurlandi, dags. 05/02/2008, þar sem bent er á að skv. lögum um málefni fatlaðra nr. 59/1992, er sveitarfélögum heimilt að sækja um fjármagn úr Framkvæmdasjóði fatlaðra til lagfæringar á aðgengi opinberra bygginga með það að markmiði að hreyfihamlaðir og blindir geti athafnað sig með eðlilegum hætti.  Málið var á dagskrá fundar bæjarráðs Hveragerðis, dags. 24/01/2008 og var vísað til skipulags- og byggingarnefndar.
Afgreiðsla:Nefndin telur mesta þörf á að gera úrbætur á aðgengi að íþróttamannvirkjum bæjarins og felur skipulags- og byggingarfulltrúa og fulltrúa fatlaðra að afla nánari upplýsinga um umsóknarferlið og útfæra verkefnið nánar.
6. Tívolíreitur, kynning á stöðu skipulags svæðisins.

Lögð fram til kynningar tillaga að deiliskipulagi svokallaðs ,,Tívolíreits” gerð af Meter Verkfræðistofu ehf, dags. 05/02/2008 og umsögn um tillöguna gerð af Landform ehf, dags. 26/02/2008.  Lögð fram breytt tillaga frá Meter Verkfræðistofu þar sem komið er að hlutatil á móts við athugasemdir í umsögn Landform ehf.
Afgreiðsla: Nefndin tekur undir umsögn Landforms ehf um tillöguna og beinir þeim tilmælum til skipulagshöfundar að tekið verði tillit til hennar. 

7. Smyrlaheiði 49, einbýlishús, umsókn um byggingarleyfi
Sótt er um byggingarleyfi fyrir einbýlishúsi með sambyggðum bílskúr.
Umsækjandi er  Björn Ásgeir Björgvinsson, kt. 240480-4259, Eyravegi 12, 800 Selfossi
Umsókn er dagsett: 06/03/2008.

Meðfylgjandi aðaluppdrættir eru dagsettir: 01/03/2008.

Byggingarefni: Timbur.
Stærðir: 207,0m2, 626,1m3.

Lóðarstærð: 951,3m2.

Leyfilegt nýtingarhlutfall lóðar skv. deiliskipulagi: 0,3 , skv. aðaluppdráttum: 0,22 .

Aðalhönnuður er Arnar Ingi Ingólfsson, kt. 140181-4639.
Afgreiðsla: Samþykkt samhljóða.
8. Valsheiði 13, einbýlishús, umsókn um byggingarleyfi
Sótt er um byggingarleyfi fyrir einbýlishúsi með sambyggðum bílskúr.
Teikningar af húsi á sömu lóð voru áður samþykktar þann 21/06/2005.

Umsækjandi er  Kári Þ. Michelsen, kt. 110755-5389, Heiðarbrún 59, 810 Hveragerði.
Umsókn er dagsett: 03/03/2008.

Meðfylgjandi aðaluppdrættir eru dagsettir: Febrúar 2008.

Byggingarefni: Steinsteypa
Stærðir:

   Nýbygging:   
235,4m2, 825,5m3.

   Eldri bygging:
217,2m2, 679,2m3.

   Mismunur:

  18,2m2, 146,3m3.

   Lóðarstærð: 825,5m2.

Leyfilegt nýtingarhlutfall lóðar skv. deiliskipulagi: 0,3 , skv. aðaluppdráttum: 0,29.

Aðalhönnuður er Brynjar Daníelsson, kt. 090467-5229.
Afgreiðsla: Samþykkt samhljóða.
9. Eden, umsókn um leyfi til áfengisveitinga.

Umsækjandi: Eden-Rekstur ehf, kt. 640206-1870, Austurmörk 25, 810 Hveragerði.

Forsvarsmaður: Hulda Þorbjarnardóttir, kennitala 311065-2979, Leiðhömrum 52, 112 Reykjavík.

Starfsstöð: Eden, Austurmörk 25, 810 Hveragerði.

Sótt er um leyfi til reksturs veitingastaðar í flokki II (umfangslitlir áfengisveitingastaðir). 

Umsókn dagsett: 27/02/2008.

Afgreiðsla: Nefndin mælir samhljóða með veitingu leyfisins.

Fleira ekki gert og fundi slitið kl. 19:55.
Næsti fundur verður haldinn þriðjudaginn 1. apríl nk. kl. 17:00.

